
Seduta tas-26 ta' Ottubru, 2010

Citazzjoni Numru. 1087/2009

Raymond CAMILLERI, Robert Zammit u Vincent
Sciberras

VS

IL-KAP KMANDANT TAL-FORZI ARMATI u I-Onorevoli
Prim Ministru bhala I-Ministru responsabbli mill-Forzi
Armati ta’ Malta

[I-Qorti:

Rat ir-Rikors Manhluf imressaq fis-6 ta’ Novembru, 2009, li
bih u ghar-ragunijiet hemm imfissra, l-atturi talbu li din il-
Qorti (a) issib li lI-ezerc¢izzju maghmul fl-ahhar Zminijiet
mill-Armata  mharrka fejn inghataw ghadd ta’
promozzjonijiet kien ezer€izzju abbuziv ghaliex kien

irragonevoli ghall-finijiet tal-artikolu 469A(1)(b) tal-Kapitolu
12 tal-Ligijiet ta’ Malta; (b) tordna lill-imharrkin, jew li min

minnhom, biex jaghtu lill-atturi I-promozzjoni li huma
jisthoqqgilhom; (&) issib li bl-imsemmi ezercizzju, I-atturi
garrbu danni, li ghalihom jahtu l-istess imharrkin; (d)

tillikwida I-imsemmija danni; u (d) tikkundanna lill-
imharrkin jew lil min minnhom biex ihallsuhom id-danni
hekk likwidati. Talbu wkoll I-ispejjez;

Rat id-degriet taghha tas-26 ta’ Novembru, 2009, |li bih
ordnat in-notifika tal-atti lill-imharrkin u tat direttivi lill-atturi
dwar it-tressiq tal-provi min-naha taghhom;

Rat it-Twegiba Mahlufa mressqa fil-11 ta’ Jannar, 2010, li
biha l-imharrkin lagghu ghall-azzjoni attri¢i billi, b’'mod
preliminari, qalu li din il-Qorti m’ghandhiex is-setgha li
tisma’ u tistharreq il-kawza ghall-finijiet tal-artikolu 469A(2)
tal-Kodi¢i tal-Procedura Civili, u dan ghaliex l-ezeréizzju
mertu tal-kaz ma kienx “att amministrativ” kif mifhum mill-
imsemmi  artikolu, imma biss ezerCizzju ta’ |-
organizzazzjoni interna fi hdan l-istess Forzi Armati u
wkoll ghaliex l-azzjoni attrici jonqosha I-fundament
guridiku billi ma jezisti |-ebda dritt illi wiehed jinghata
promozzjoni. Fil-mertu, lagghu billi qalu li I-allegazzjonijiet
li jaghmel l-attur m’humiex minnhom, u dan peress |i |-
ezercizzju kollu tal-promozzjonijiet kien gust, skond il-ligi u
b’harsien tal-principji tal-haqq naturali u b'mod i I-
imharrkin la mxew ultra vires u langas b’abbuz ta’ poter.
[I-kriterji mehuda biex jitqgies jekk persuna jisthoqqilhiex
tinghata promozzjoni huma bosta u jittiendu lkoll flimkien.
Ghar-rigward tat-talbiet ghall-hlas tad-danni, lagghu billi
galu li ma hemm Il-ebda rabta ta’ kawzalita’ bejn
imgibithom u d-danni li jippretendi Il-attur, minbarra i,
ghall-finijiet tal-artikolu 469A(5) tal-imsemmi Kodici, biex
persuna mgarrba jkollha dritt ghall-hlas ta’ danni, trid turi li
l-awtorita’ pubblika tkun imxiet maghha b’mala fidi;

Semghet id-dikjarazzjoni maghmula mill-avukati tal-
partijiet waqt is-smigh tat-12 ta’ Jannar, 2010, li biha
icCaraw li I-ezer€izzju ta’ promozzjonijiet li ghalih jirreferu
l-atturi f'din il-kawza huwa dak li sar fi hdan |-Forzi Armati
ta’ Malta fit-8 ta’ Mejju, 2009;

Pagna 2 minn 8
Qrati tal-Gustizzja



Kopja Informali ta' Sentenza

Rat id-degriet taghha tat-12 ta’ Jannar, 2010, li bih il-Qorti
ordnat li ssir it-trattazzjoni tal-ewwel eccezzjoni preliminari
dwar jekk il-Qorti ghandhiex is-setgha li tisma’ |-kawza
ghall-finijiet tal-artikolu 469A(2) tal-Kap 12;

Rat in-Nota ta’ Sottomissjonijiet imressga mill-atturi waqt
is-smigh tal-20 ta’ April, 2010', dwar I|-imsemmija
eccezzjoni preliminari, li huma ghazlu li jressqu l-ewwel
minkejja li I-ec¢ezzjoni kienet tqajmet mill-kontro-parti;

Rat in-Nota ta’ Sottomissjonijiet imressga mill-imharrkin fil-
15 ta’ Lulju, 2010% bi twegiba ghal dik imressqa mill-
atturi;

Rat |-atti kollha tal-kawza;

Rat id-degriet taghha tat-22 ta’ Lulju, 2010, li bih halliet il-
kawza ghas-sentenza dwar l-ewwel eccezzjoni
preliminari;

Ikkunsidrat:

lIli din hija azzjoni ghal stharri§ gudizzjarju. L-atturi huma
suldati fil-Forzi Armati ta’ Malta (aktar 'il quddiem imsejha
“‘FAM”), u geghdin jitolbu li din il-Qorti tistharreg ezercizzju
ta’ ghoti ta’ promozzjonijiet fi hdan il-FAM li sar f'Mejju tal-
2009, fliema ezercizzju ma nghatawx promozzjoni li huma
jagisu li kien messhom inghataw, ghaliex nies b’anzjanita’
angas minnhom jew bi kwalifiki bhal taghhom jew anqas
mnnhom inghataw promozzjoni u huma le. Iridu li I-Qorti
thassar dak |-ezercCizzju, iggieghel lill-imharrkin jaghtuhom
il-promozzjoni li tixirgilhom u jridu wkoll il-kumpens ghad-
danni li arrbu minhabba I-mod kif sar dak |-ezercizzju;

lIli ghal din l-azzjoni, I-imharrkin laqgghu b’e¢¢ezzjonijiet
kemm ta’ xejra preliminari u kif ukoll fil-mertu. Fost I-
eccezzjonijiet preliminari hemm dik i tghid li din il-Qorti

! Pagg. 14 - 6 tal-process
2 Pagg. 92 — 7 tal-process

ma ghandhiex is-setgha Ii tistharreg it-talbiet tal-atturi
ghaliex |-ezercizzju tal-promozzjonijiet johrog ’il barra mill-
kompetenza ta’ din il-Qorti safejn tintalab biex tistharreg
ghamil amministrativ meta dan ikun ghamil |i jsir “bl-ghan
ta’ organizzazzjoni jew amministrazzjoni interna” fi hdan |-
awtorita’ pubblika li tkun;

llli din is-sentenza gieghda tinghata dwar din I-e¢¢ezzjoni
preliminari, ghaliex jekk kemme-il darba tintlaga’ I-kaz tal-
atturi jkollu jieqaf hawn. Kien ghalhekk ukoll li I-Qorti
iddikjarat li ma kinitx sejra tqis is-sottomissjonijiet li |-atturi
ressqu dwar it-tieni eccezzjoni preliminari, ladarba kienet
ordnat li ghandha tqgis biss din I|-ewwel ecc¢ezzjoni
preliminari;

lIli bhala fatti rilevanti li johorgu mill-atti jirrizulta li I-atturi
huma kollha membri regolari fil-kFAM. F'Mejju tal-2009
thabbru ghadd ta’ promozzjonijiet fir-rangi differenti tal-
armata. Isem l-atturi ma kienx fost dawk li nghataw
promozzjoni. Fis-6 ta’ Novembru, 2009, infethet din il-
kawza;

llli I-konsiderazzjoni legali dwar |-e¢éezzjoni taht ezami
ddur mal-kwestjoni tas-setgha ta’ din il-Qorti li tistharreg |-
iIment tal-attur. Billi din tal-lum hija azzjoni megjusa bhala
wahda ta’ pro¢edura specjali dwar stharrig tal-ghamil tal-
amministrazzjoni pubblika, jibda biex jinghad li s-setghat li
I-ligi taghti lill-Qrati f'azzjonijiet bhal din iridu jitwettqu fil-
parametri precizi li tistabilixxi I-ligi spec¢jali. Min-naha I-
ohra, fejn din il-Qorti tissejjah biex twettaq is-setgha
taghha |i tistharreg ghamil ta’ xi awtorita’ pubblika, u
x'aktarx minhabba |i dan I-istharrig huwa r-rimedju
wahdien li jinghata lil min ihossu marrab b’dak I-ghamil,
din ghandha twettagha safejn possibbli u safejn il-ligi ma
teskludihiex milli tindahal, u ghandha taghti lill-eskluzjoni
tifsira mill-idjaq kontra li terhi milli twettaq is-setghat
taghha®;

Il I-e¢¢ezzjoni tant ezami trid sewwasew li din il-Qorti ssib
li ma tistax tistharre§ I-ilment tal-atturi minhabba

% App. Civ. 30.11.1993 fil-kawza fl-ismijiet Sammut noe et vs Kontrollur tad-Dwana
(Kollez. Vol: LXXVIL.ii.377)

impediment |i tgieghed il-ligi fuq ix-xorta ta’ ghamil li I-
atturi jilmentaw minnu. Il-ligi tfisser x’ghandu jitqies bhala
‘eghmil amministrativ’ fis-subartikolu 2 tal-artikolu 469A
tal-Kapitolu 12 tal-Ligijiet ta’ Malta. B’dik il-frazi, I-ligi
tithem “il-hrug ta’ kull ordni, licenza, permess, warrant,
decizjoni jew rifjut ghal talba ta’ xi persuna li jsir minn
awtorita’ pubblika, izda ma tinkludix xi haga li ssir bl-ghan
ta’ organizzazzjoni jew amministrazzjoni interna fl-istess
awtorita”. L-imharrkin jghidu li ezeréizzju ta’ promozzjoni
fi hdan iI-FAM huwa ghamil i jsir bl-ghan ta’
organizzazzjoni jew amministrazzjoni interna fi hdan |-
istess FAM u ghalhekk m’huwiex “eghmil amministrativ”
kif tifthmu I-ligi biex Qorti jkollha s-setgha tistharrgu;

llli, b’Zieda ma’ dan, |-imharrkin ressqu s-sottomissjoni li I-
impieg fil-qasam pubbliku huwa wiehed li |-Kostituzzjoni
tgieghed taht il-kontroll u s-setghat tal-Kummissjoni dwar
iIs-Servizz Pubbliku u tnehhih mis-setghat tal-Qrati
ordinarji. 1zidu jargumentaw ukoll li -membri li jaghmlu
parti mill-FAM langas jistghu jitgiesu bhala “ufficjali
pubbli¢i” kif imfissra fl-artikolu 124 tal-Kostituzzjoni, u I-
kundizzjonijiet tal-ingagg u I-promozzjonijiet taghhom
huma regolati bid-dispozizzjonijiet tal-Att tal-1970 dwar il-
Forzi Armati ta’ Malta®. Jghidu li, bhala ligi spedjali, ir-
rimedju moghti lil ragel tal-forza huwa dak preskritt fl-
artikolu 161 tal-imsemmi Att;

llli 1-Qorti tgis li din hija sura gdida ta’ kif wiehed
jargumenta |-ecCezzjoni taht ezami. L-argument tal-
imharrkin jipprova jmexxi I-kwestjoni lil hinn mill-aspett
limitat tas-setgha ta’ Qorti li tistharre§ ghamil
amministrativ. Jidher li I-argument tal-imharrkin huwa fis-
sens li, fejn jidhlu kwestjonijiet dwar promozzjonijiet fi
hdan |-FAM, il-Qrati lanqas biss jistghu jindahlu b’xi mod.
Dan l-argument ma jiswiex. Fl-ewwel lok, il-ligi titkellem
dwar “awtorita’ pubblika” u mhux dwar “servizz pubbliku”
meta taghti s-setgha lil din il-Qorti biex tistharreg “eghmil
amministrattiv’. 1I-FAM taga’ sewwa fit-tifsira li |-artikolu
469A innifsu jaghti ta’ “awtorita’ pubblika”. Fit-tieni lok, it-
tehid minn awtorita’ pubblika ta’ decizjoni jew rifjut minnha

* Att XXVII tal-1970 (Kap. 220 tal-Ligijiet ta’ Malta)

ghal xi talba maghmula lilha minn persuna, jmorru lil hinn
minn sempli¢i ezerCizzju ta’ organizzazzjoni jew
amministrazzjoni interna. Fi kliem iehor, jixraq li wiehed
jaghraf id-differenza bejn |-ghazla ta’ awtorita’ pubblika li
ssejjan applikazzjonijiet (imgar jekk fi hdan I-istess
awtorita’) ghall-mili ta’ karigi jew promozzjonijiet, u I-mod
kif jitwettaq dak l-ezerCizzju. Fil-fehma ta’ din il-Qorti,
ghandu jkun c¢ar li r-rimedju tal-istharrig gudizzjarju skond
l-artikolu 469A m’huwiex moghti fil-kaz tal-ewwel, imma
huwa moghti u xieraq fil-kaz tat-tieni: il-Qorti ma tindahal
bl-ebda mod jekk |-FAM imisshiex taghmel sejha jew
ezerCizzju ta’ promozzjonijiet, izda I-Qorti ma tistax ma
tgisx ilment dwar kif ikun twettaq dak il-process ta’ ghazla,
jekk kemm-il darba jkunu jezistu xi wahda mir-ragunijiet
mahsuba fl-artikolu 469A(1) tal-Kap 12;

llli 1-Qorti jidhrilha li huwa mehtieg li wiehed jara safejn
jista’ jinghad li ghamil amministrativ jaqa’ taht dik it-tifsira
ta’ organizzazzjoni jew amministrazzjoni interna fi hdan
awtorita’ pubblika. Fin-nuqgas ta’ tifsira fil-ligi ta’ x’jaga’
tant il-kappa ta’ “organizzazzjoni jew amministrazzjoni
interna” fi hdan awtorita’ pubblika, wiehed irid idur ghat-
tifsir li jista’ jinghata mill-awturi jew mill-gurisprudenza.
Kemm hu hekk, il-fatt innifsu li dawn il-kliem m’humiex
ahjar imfissrin mil-ligi nnifisha jitlob Ii Qorti tinghata s-
setgha i tistharreg jekk il-fatt partikolari marbutin ma’
ghamil amministrattiv imressaq quddiemha jagghux jew le
taht I-imsemmija eééezzjoni®. Hekk wiehed isib li dawk il-
kliem kienu meqjusa li jirreferu ghal kazijiet li jirrigwardaw
trasferimenti ta’ uffi¢jali pubbli¢éi minn dipartiment tal-
Gvern ghal iehor, jew I-ghazla tal-post fejn uffi¢jal pubbliku
jintbaghat jahdem?®;

llli fid-duttrina dawn l-atti maghmula bil-ghan ta’
organizzazzjoni jew tmexxija interna fi hdan xi awtorita’
pubblika jirreferu u jillimitaw irwiehhom ghal dawk il-mizuri
mehuda biex l-istess awtorita’ izzomm certa ordni fit-
tmexxija taghha ta’ kuljum. B’dan li fejn tali mizura tilhaq
certa livell fejn tolqot drittijiet ta’ persuni, imbaghad dik il-

® App. Civ. 16.11.2004 fil-kawza fl-ismijiet Denis Tanti vs Prim Ministru et (kaz ta’
trasferiment ta’ infirmier minn sptar ghal iehor)

® P.A. JA 30.1.2004 fil-kawza fl-ismijiet David Gatt vs Onor. Prim Ministru et
(konfermata mill-Qorti tal-Appell 6.9.2010)

Pagna 6 minn 8
Qrati tal-Gustizzja



Kopja Informali ta' Sentenza

mizura tidhol fit-territorju ta’ ghamil amministrativ li dwaru
l-Qrati jistghu jingdew bis-setgha taghhom li jistharrgu’;

llli I-Qorti taghraf li kwestjonijiet marbutin mal-ghoti jew iz-
zamma ta’ promozzjonijiet fi hdan korp pubbliku
generalment jitgiesu bhala ezercizzju li jhaddem element
gawwi ta’ diskrezzjoni, u jkun marbut ma’ kriterji li whud
minnhom ikunu x’aktarx soggettivi. ll-fatt li ezer¢izzju bhal
dan ikun igorr mieghu apprezzament dagstant suggettiv
minn min ikun imsejjah biex jaghmel |-ghazliet mehtiega,
ma jissarrafx wahdu f'setgha awtomatika li Qorti, jekk
tintalab minn xihadd aggravat b’tali process, tistharreg
X'ikun sar f'ezercizzju bhal dak. Dan ghaliex wiehed irid
jara jekk l-ezercizzju fih innifsu huwiex mahsub ghall-
organizzazzjoni jew it-tmexxija interna tal-awtorita’
pubblika li tkun ghamlitu. Kien hemm drabi fejn din kienet
il-fehma tal-Qrati u allura dehrilhom Ii ma kellhomx is-
setgha li jistharrgu Iment bhal dak®. 1zda kien hemm drabi
wkoll fejn kwestjonijiet ta’ nuqqas ta’ ghoti ta’ promozzjoni
ta’ ufficjal pubbliku tgieset aktar bhala c¢irkostanza i
primarjament tolqot lil dak I-uffi¢jal izjed milli tikkon¢erna t-
tmexxija interna dipartimentali® u dan ukoll fl-ambitu ta’
promozzjonijiet fi hdan il-FAM™;

lli, b’Zieda ma’ dan, hija |-fehma shiha ta’ din il-Qorti li
meta jitressaq quddiemha kaz ta’ stharrig gudizzjarju li
dwaru titgajjem eccezzjoni bhal dik li dwarha gieghda
tinghata din is-sentenza, ikun pass ghaqli li tqis mhux biss
I-ghamil kif ikun jidher mad-dagga t'ghajn, imma wkoll
xX'inhu I-ilment dwar tali ghamil. Dan jinghad ghaliex jekk
l-ilment ikun wiehed dwar uzu irragonevoli ta’ xi
diskrezzjoni, ksur ta’ xi wiehed mill-principji tal-haqq
naturali, jew sahansitra agir abbuziv jew lil hinn mis-
setghat moghtija mil-ligi (jigifieri ghamil ultra vires), jaqa’
fuq il-Qorti d-dmir |i tistharreg dak il-kaz ghaliex il-

kwestjoni ma tibgax wahda ta’ “sempli¢i” organizzazzjoni

” Brown, Bell & Galabert French Administrative Law (O.U.P. 5" Edit, 2003) pagg. 158 -
161

® Per ezempju, ara P.A. 22.10.2002 fil-kawza fl-ismijiet Falzon vs Kummissarju tal-
Pulizija (Kollez. Vol: LXXXVL.iii.410)

° App. Civ. 27.1.2006 fil-kawza Nikol Borg vs Segretarju Permanenti fl-Ufficéju tal-
Prim Ministru

1 Ara Mag (Gh) PC 4.11.2009 fil-kawza fl-ismijiet Magg. Claudio Terribile vs Prim
Ministru et

jew tmexxija interna, imma wahda Ii tolgot fil-qalba r-
raguni tal-azzjoni dwar stharrig Judizzjarju tal-att
amministrativ li jkun;

lIli ghalhekk, I-ewwel e¢¢ezzjoni m’hijiex sejra tintlaga’;
Ghal dawn ir-ragunijiet, il-Qorti gieghda taqta’ u tiddeciedi
billi:

Tichad l-ewwel eccezzjoni tal-imharrkin, bl-ispejjez
kontra taghhom, u ssib li hija ghandha s-setgha i
tistharreg |-ilment tal-attur;

Tordna li s-smigh tal-kawza jitkompla bil-gbir tal-provi u
ghalhekk qieghda thalli I-kawza ghal dan il-ghan ghas-
smigh ta’ nhar il-Hamis 13 ta’ Jannar, 2011, u tissejjah fin-
nofs in-nhar.

< Sentenza In Parte >

